
Laga bilaabo 24.1.2023, xuquuqda shaqo qabashada waxaad 
nagu soo weydiin kartaa dhanka iimeylka, waana bilaash ama 
lacag la’aan 

Laga bilaabo 24.1.2023 waxaad xuquuqdaada shaqo qabashada ama tan shaqaalahaaga 
nagu soo weydiin kartaa dhanka iimeylka, waana bilaash ama lacag la’aan. 

Haddii aad leedahay sharciga degganaanshaha dalka ama ciqaamadda, waxaad 
xuquuqdaada shaqo qabashada ka arki kartaa kaarkaaga sharciga degganaanshaha 
dalka ama ciqaamadda. Haddii aadan lahayn sharciga degganaanshaha ama 
ciqaamadda, waxaad arrinkaas dhanka iimeyl ahaanta ku soo weydiin kartaa Hoggaanka 
Socdaalka (emaagareeshinka). 

Farriinta jawaabta ah ee laguu soo diro ayay ku qoran tahay in xuquuqdaada shaqo 
qabashadu ay xilligaas loo baahan yahay shaqynayso iyo inkale. 

Macluumaadka ku saabsan xuquuqda shaqo qabashada 
waxaad ku heleysaa dhanka iimeylka 

Xuquuqdaada shaqo qabashada ama tan shaqaalahaaga waxaad nagu soo weydiin 
kartaa dhanka iimeylka. Iimeylka waxaad ku soo dirtaa cinwaankaan tto@migri.fi. Sababo la 
xiriira dhanka ammaanka macluumaadka awgood waxaan kuu soo jeedinaynnaa inaad 
isticmaasho adeegga ah iimeyllada qarsoon securemail.migri.fi. Haddii aadan isticmaali 
karin adeegga iimeyllada qarsoon, waxaad ka soo diri kartaa iimelyka caadiga ah. 

Haddii aad doonayso macluumaadka ku saabsan xuquuqdaada shaqo qabasho ee adiga 
kuu gaarka ah, waxaad iimeylka ku soo qortaa: 

1. magaca qoyska 
2. magaca koowaad 
3. lambarka macmiilka (waxaad lambarka macmiilka ka heleysaa kaarkaaga 

ciqaamadda, halka ay ku qoran tahay Asiaksnumero oo laga wado lambarka 
macmiilka.) 

4. iimeylkaaga 

Haddii aad tahay shaqo bixiye, islamarkaana aad doonayso inaad ogaato in xuquuqda 
shaqo qabashada ee shaqaalaha ay wali sii shaqaynayso iyo inkale, waxaad iimeylka ku 
soo qortaa: 

1. magaca qoyska ee qofka shaqaalaha ah 
2. magaca koowaad ee qofka shaqaalaha ah 
3. lambarka macmiilka ee qofka shaqaalaha ah (waxaad lambarka macmiilka ka 

heleysaa kaarkaaga ciqaamaddaee shaqaalaha, halka ay ku qoran tahay 
Asiaksnumero oo laga wado lambarka macmiilka.) 

4. adiga magacaaga 
5. magaca shirkadda 
6. iimeylka 

https://sharepoint.tuve.fi/migri/Migri/viestinta/Dokumentit/Asiakastiedotteet/2022/12_Joulukuu/tto@migri.fi
https://sharepoint.tuve.fi/migri/Migri/viestinta/Dokumentit/Asiakastiedotteet/2022/12_Joulukuu/securemail.migri.fi

Waxaad 2 toddobaad gudahood ku heleysaa iimeyl laguugu sheegaayo, in xuquuqda 
shaqo qabashadu ay wali shaqaynayso iyo inkale. 

Soo dirista jawaabaha iimeylka ah waxaa ay bilaaban doonaan 
1.2.2023 

Waxaan bilaabi doonnaa ka jawaabista xograadinta iimeylka laga bilaabo 1.2.2023. Ka 
jawaabista iimeyllada xograadinta ah ee la soo diro xilliga kala wareegga oo ku beegan 
24.1. - 1.2., waxaa ay qaadan doontaa in ka badan 2 toddobaad. 

Illaa iyo xilligaan haatan ah waxaad Hoggaanka socdaalka ka codsan karaysay 
shahaadada xuquuqda shaqo qabashada ee adiga kuu gaarka ah ama tan qofka 
shaqaalahaaga ah, iyadoo ahayd shahaado lacag ah.  Laga bilaabo 24.1 wixii ka 
dambeeya, ma qabanaynno wax codsiyo shahaado oo lacag lah. 

Farriinta iimeylka ah ayaa laguugu sheegayaa xaaladda 
xuquuqdaada shaqo qabasho ee waqtigaas lagu jiro 

Qaybta kore ee iimeylka waxaa ku qoran taariikh, taasoo aad ka arkayso waqtiga la soo 
direy farriinta. Haddii xaaladda codsigaaga ay isbeddeshay taariikhdaas kaddib, waxaa 
sidoo kale dhici karta in xuquuqda shaqo qabasho ay isbeddesho.  

Faahfaahinta dheeraadka ah ee ku saabsan xuquuqda shaqo qabashada, waxaad ka 
akhrisaa boggeenna internetka Työnteko-oikeus.  

Qaabkan cusub wuxuu fududaynayaa soo su’aalidda arrinka ku 
saabsan xuquuqda shaqo qabashada 

Laga bilaabo bisha Feberaayo su’aasha ama soo weydiinta arrinka ku saabsan xuquuqda 
shaqo qabashada waa mid bilaash ama lacag la’aan u ah qofka macmiilka ah iyo shaqo 
bixiyahaba. 

Adeegga iimeylka ah waa mid lagu doonaayo in lagu dardargeliyo ka jawaabista  
su’aalaha la xiriira xuquuqda shaqo qabashada, iyo sidii loo bixin lahaa macluumaad sugan 
oo ku saabsan xaaladda xuquuqda shaqo qabashada, taasoo loo bixibnaayo qaab ka 
sugan sidii hore.  

https://migri.fi/hakijan-tyonteko-oikeus

